
Power da dunnas: Duas novas suprastantas tar la GiuRu
DAD UOLF CANDRIAN E FLAVIA HOBI

� Sonda passada ha gì lieu la radu-
nanza generala da la Giuventetgna Ru-
mantscha (GiuRu) en lur local a Cuira.
La suprastanza bunamain cumpletta cun
il president Uolf Candrian, il cassier
Swen Gaberthüel, l’assessur Leander Al-
bin e l’actuara Flavia Hobi han preschen
tà il rapport annual illustrà cun fotogra
fias ed infurmaziuns davart projects su
stegnids da la GiuRu. L’emprim quint
annual da Swen Gaberthüel è vegnì ac
ceptà suandant la recumandaziun a scrit
dals dus revisurs Fabian Augustin e Silvio
Caprez. Quest onn èn be dunnas suanda
das l’invit a la radunanza.

Tranter las activitads da l’onn passà ha
il president numnà diversas collavura
ziuns, sco per exempel cun la Lia Ru
mantscha u latabla.ch, saja en connex
cun il project perrumantsch che va en la
terza runda, la collavuraziun pertutgant
las medias rumantschas u l’acziun Na No
Billag a Turitg, nua che la GiuRu ha pu
dì mobilisar ca. 40 persunas ruman
tschas.

Vinavant era la GiuRu l’onn passà
preschenta als seminaris da la YEN, la
giuventetgna europeica da minoritads ed
ha cun il seminari a Trin il favrer da quest
onn er organisà il seminari da kickoff
sut il motto «messadi en buttiglia». Cun
Giuanna Beeli ha la YEN da nov perfin
ina Rumantscha sco presidenta – la Giu
Ru spera che quai profundeschia la col
lavuraziun ed auzia la participaziun als
seminaris e giavischa bler success ad ella.
Ils datums dals proxims dus eveniments
organisà da la YEN èn il festival da diver
sitad «Terp of Tales – Tuma da paraulas»

dals 5–12 d’avust 2018 a Leeuwarden/
Ljouwert tar la minoritad frisa ed il semi
nari d’atun dals 8–14 d’october 2018 a

Bratislava en la chapitala da la Republi
ca slovaca tar la minoritad germana. Mi
dadas hai era dà entaifer la suprastanza.

L’assessur Leander Albin ed il vicepresi
dent Maurus Bundi ch’era absent la saira
da la radunanza generala èn vegnids re

elegids. Flavia Hobi ha communitgà sia
demissiun sco actuara ordavant a la su
prastanza.

La suprastanza ha regalà ad ella per ses
engaschi sur quatter onns en suprastan
za in matg flurs cun ragischs per ch’ella
n’emblidia er en l’avegnir betg sias ra
gischs rumantschas. Gist duas giuvnas èn
sa decleradas sco interessadas per in post
en suprastanza. Quai è per l’ina Michelle
Parli da Zuoz che studegia oz a Winter
thur linguistica applitgada e per l’autra
Naomi Arpagaus da Laax che frequenta
actualmain anc la canti. Naomi è cun
quai la pli giuvna en la suprastanza e
l’emprima suprastanta naschida en quest
millenni. Grazia a la midada dals statuts
èn ellas vegnidas elegidas unanimamain.
Uschia sa cumpona la nova suprastanza
cun duas giuvnas e quatter giuvens nov
da sis persunas, tge che munta ina sfida,
ma po era funcziunar fitg bain. Cun Mi
chelle Parli sco actuara è era puspè l’En
giadin’Ota represchentada tar la GiuRu.

Per ina discussiun viva han procurà las
midadas dals statuts.

Il president Uolf Candrian ha pre
schentà las singulas midadas proponidas,
ils commentaris da Clau Dermont, Simo-
na Cajacob e Vincent Augustin pertutgant
quest’emprima revisiun ch’èn suenter
intginas adattaziuns vegnidas acceptadas
unanimamain da la radunanza: Quel re
sultat cler mussa che la radunanza era
preparada bain.

Durant la pausa e suenter la radunan
za generala ha Fiona Cavegn fascinà cun
sia musica ed ils preschents èn anc sa ra
dunads ensemen en la Werkstatt. Grazia
fitg a tuttas per vegnir a la radunanza e
per la bella saira.

Preschentaziun e discussiun davart midadas durant la radunanza generala da la GiuRu. FOTO F. CAVEGN

